
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।





ক্ষমা-ভিক্ষা।



ওহে সর্ব্বময়, যদি তোমারে হরিয়া 

সর্ব্ব বিশ্ব হতে, আমি মূরতি গড়িয়া 

স্থাপন করিয়া থাকি এ গৃহ-মন্দিরে, 

অসীম আকাশ হ’তে অতি ধীরে ধীরে 

নোমাইয়া আঁখি দুটি, ধরণীর পরে 

রেখে থাকি বড় স্নেহে, বড় যত্ন ভরে 

বেঁধে থাকি বক্ষ মাঝে দুর্ব্বল মানবে, 

ভুলি লোক লোকান্তের বিপুল গৌরবে 

তাহারি দর্শন লাভে হয়ে থাকে মনে 

সার্থক জনম মোর, তাহারি আননে 

হেরে থাকি অনন্তের শোভা নব নব 

ক্ষমা কর মোরে, অক্ষয় মহিমা তব 

নাহি সাধ ম্লান করি; জানিও নিশ্চয় 

অক্ষম ধারণা মোর সঙ্কীর্ণ হৃদয়।

	        এই পাতাটি অন্য কোনো ভাষায় উপলব্ধ নয়।

